
A foto que fala

Que tefiades un
descansado e refrescante
verdn. Lémonos & voltal

O trasno O sentido no medio do caos

Daniel Lopez Muhoz

Salah Dusaki, de 31 anos, xa naceu
refuxiado, porque é dos palestinos
que estaban escapados e acollidos en
Siria. Despois fuxiu da guerra e leva
xa dous meses no buque Dignity I,
de Médicos sen Fronteiras, facendo
de mediador cultural e botando unha
man no rescate de persoas que foxen
da guerra para afogaren na mar. Eses
que Europa rexeita.

El foi dos primeiros, afortunado, e
conseguiu asilo en Noruega. Logo
puxose en marcha e leva mdis de mil
rescates doutros e doutras con peor
sorte. Na radio contaron a sta teste-
muna, falando dunha desas vidas sal-

vadas: “Mireino aos
ollos e vin o medo e,
ao tempo, a felicida-
de de atopar alguén
que os salvaba, que
os quitaba da auga...
Lembro exactamen-
te como me mira-
ban... e veume unha
gran sensacion, sen-
tin nese momento
que estaba a facer
algo importante para
axudar 4 xente. Fun
feliz. Tras o primeiro rescate dixen:
tirarei o mellor de min para axudar
a esa xente”

Salah debeu experimentar un subi-
dén de ‘“bonamina’] que non sei se
ten existencia cientifica, pero si real,
e debe ser algo asi como a adrenali-
na da bondade, producida por unha
glandula invisible pegadifia ao co-
razén. En situacions limite, cando
0 caos se impodn, hai xente que saca
o peor de si mesma —moitos “obri-
gados” polo sistema- pero hai quen
tira de humanidade compartida e fai
pequenas heroicidades que propor-
cionan unha subida desa hormona e

unha sensacién de plenitude e de sen-
tido. Por iso di Salah: “Fun feliz”

E esa substancia autosegregada ¢ tan
potente que queda no organismo,
concretamente no sistema limbico (ai
entremedias do hipotdlamo e a amig-
dala cerebral) para sempre. E cando
un ten unha crise de sentido, de por
que carafio estd aqui, de que todo isto
¢ unha merda, a pegada da bonami-
na ponse en acciéon e recoloca todo,
e dd sentido, e serve para sair da de-
presion. Porque a xenerosidade que
tivemos noutrora € fonte de sentido
para sempre. E como auga bendicida,
un agasallo das alturas... ou das pro-
fundidades. Misterios amorosos.

O perigo do sen sentido, curiosamen-
te, non estd no caos, senon na orde
fria e impersoal, nese mundo disque
perfecto que nos fai crer que non lle
debemos nada a ninguén. O sen sen-
tido estd dentro de Europa. A depre-
sion, a infelicidade e a taxa disparada
de suicidios adolescentes, tamén.

Hai un alarmante déficit de bonami-
na no organismo dos cidadéns euro-
peos.



Editorial Rajoy e o Brexit

Todo indica que un dos desencadeantes decisivos do Brexit, da victoria no referéndum
para que o Reino Unido marche da Unién Europea, foi o medo ao fluxo de inmigrantes
que esa Union fai posible. Un medo que parece madis simbdlico ca real, porque Londres,
precisamente o lugar con maior inmigracién de toda a Gran Bretaiia, foi unha das prazas
con maior respaldo 4 permanecia. E dicir, os que mdis se benefician dos inmigrantes danse
mais conta do necesarios que son. [so ten que ver coa maxica forza que a Unién Europea
ten, malia aos seus detractores e defectos, en millons de europeos -tamén britdnicos- a quen
se facilita vivir noutros paises. Como todos os proxectos ¢ manifestamente mellorable, pero
tamén moi empeorable, se nos esforzamos en conseguilo.

Non € este o lugar no que polemizar sobre os que se deu en chamar referendos trampa,
nos que disque cofiecemos os efectos dun resultado (continuar na UE), pero non o doutro

O e | ectora d [0) pe rci be (sair dela). A consulta popular € a clave da democracia. Pero hai
;. medios e partidos, nesta Europa con trazos neofascistas, que non
a esquerda como mais

axudan 4 reflexion con argumentos, sendn que van directamente
simbélica ca pragmdtica

4 viscera e apelan ao medo ao diferente, ao futuro, ao cambio.
Calquera referendo debe facerse coa pedagoxia das razéns e das
consecuencias. Sexa o do Brexit, o escocés ou o catalan.

Moi probablemente a cousa influiu nunha Espafia en plena xornada de reflexion. E en Gali-
cia tamén. Porque o ADN europeo integrouse na nosa cadea xenética democratica. E ainda
que saibamos que € defectuoso, tamén nos decatamos da sia necesidade, malia a fraxilidade
dun continente no que os movementos xendéfobos tefien 4 Unién Europea como inimigo
comun e onde o capital financeiro manda madis c6s pobos.

Non hai présa. As présas non son boas. Tampouco na nova esquerda europea, espafiola e
galega. Asaltar os ceos ou madurecer na realidade, lenta pero eficazmente? Demostrar ca-
pacidade para unha xestion diferente da cousa publlica, dos servizos, das cousas de comer.
Combater o discurso do medo con boa xestion de goberno. Crear sofios asentados en feitos.

Tampouco pasa nada, non é mal plan. - .
Continda na péxina 6

Rumores de esperanza

Xan Guillén

Chegou o verdn. Praia, tempo libre,
piscina, sol, terracifia, cervexa cos
amigos e amigas, festas, viaxes... En
definitiva, para moitos ¢ tempo no cal
un pode facer o que lle peta.

Hai moitas opcioéns para encher ese
tempo libre pero, se cadra, hai que
destacar aquelas que se fan co cora-
zO6n na man. Eu estou pensando na-
quela xente que aproveita a estacion
para ampliar o seu mundo e o dos de-
mais. Son xente que pasa o veran de
voluntariado en mil e un lugares do
mundo. Se cadra nos paises do tercei-
ro mundo ou se cadra neste mundo
que estd tan preto e tan necesitado de
alguén que lle bote unha man. Tamén
hai xente que pasa o seu veran facen-
do o traballo de formar a xente nova

en opcions alternativas de tempo li-
bre. Penso nos monitores e monitoras
de campamentos que pasan uns dias
esgotadores facendo cousas inesque-
cibles para os nenos e nenas. E tamén
penso naqueles que aproveitan o seu
veran para aprender cousas: idiomas,
teatro, baile... A lista é interminable.

Se vos dades de conta case todas
as propostas que fago son levadas
adiante por xente nova. O discurso
oficial é que a mocidade é apdtica
pero ver a unha rapaza bailando nun
campamento con nenos ou a un mozo
na India pintando unha escola acom-
pafiado con xente esquecida é unha
vacina contra o pensamento tnico. E
esta vacina € a que precisa a nosa so-
ciedade. Feliz e creativo verdn.




X Lorenzo Varela

A peneira

AGRUPACIGN

O 9 de abril foi o centenario A maioria das 325 nenas e

do nacemento de Manuel

Lueiro e 0 10 de ?osfo

éode LORENZO
VARELA, na Habana

pero con raices en
Monterroso. Os dous foron
loitadores pola democracia
e pola fala, mesmo nos seus
anos de exilio en Bos Aires.

LUGO

Na fonte de ferro,
1o coiro dos bois
no espello do vento,
da navalla e da frol.
No recén da herba,
no lobo e no can,
nos ollos da meiga,
na pedra do lar.
No refaixo dela,
na ponte do alén
no andar das ovellas,
no ar do mencer.
No cabalo quente,
no virio millor
1o que non se perde
HO ey corazin.
Na noite senlleira,
no lifio tecido,
na madeira tenrq
dos vellos castiros,
Na vida, na morte, no amor e no ren,
loubareite, Lugo de aceiro e de mel,

nenos saharauis que vefien
este verdn, xa estiveron o
pasado. Con todo, distan
moito dos que acolliamos
hai anos, a través de
Solidariedade Galega co
pobo SAHARAHUI
que urxe en Compostela o
asilo politico para Hassann
Aadlia condenado a cadea
perpetua por Marrocos.

O 2, Dia das
COOPERATIVAS,
celebramos a alternativa
gue supoien & economia
competitiva, buscando

o desenvolvemento dos
recursos locais e o benestar
das/os integrantes. E o
caso da Cooperativa As
Lombas, que pelexou pola
integracién de persoas con
merma dalgunha das stas
capacidades.

4

Un terzo da poboacién
non pode peregrinar a
Santiago, guidndose pola
VIA TACTEA debido &
contaminacién luminosa da
luz artificial. A Agrupacién
Astronémica Corufiesa
loita dende o 2002 por
espallar a observacién do
ceo impedida polo exceso
da iluminacién artificial
nocturna



Alfonso Blanco Torrado

S

O 30 é a xornada contra

a trata das persoas, para a
que imos concienciarnos coa
obra de TEATRO Trépico
del plata, do arxentino
Rubén Sabadini, no 32°
Festival de Ribadavia do 16
ao 24. Outras obras con
protagonistas femininas son
un alegato contra a violencia
machista.

A RIBEIRA SACRA,

xa antes da Volta Ciclista,
estd abrindo os tesouros

e segredos do patrimonio
como ocorre coas pinturas
murais da cofiecida como
“Capela Sixtina da Ribeira
Sacra” (en Sta. Maria de
Nogueira de Mifio) ou coa
tradicién tamén enxergada
nos vifios que estdn a
exportarse (mdis do 50% a
EUA).

/

O 20 é a festa de
COLOMBIA que pode
reforzarse coa sinatura da
paz despois de 50 anos
de guerra e 8 milléns de
mortos. Isto vai achegar
cultivos alternativos & coca,
que medrou un 44%. Na
foto, o avogado Waldir
Sinisterra, ameazado de
morte polos paramilitares e
exiliado en Lugo

Coa INMIGRACION
(29.993, ¢ dicir 1774

mdis ca o ano anterior)
cubrimos as baixas da
emigracién (30.707). A
inmigracioén enriquece
Galiza con nova enerxia, e
coa sUa integracién coma
galeg@s loitan contra o
despoboamento e a prol da
supervivencia do noso pais.
Dende o 2013 ianse mdis
dos que vifian.



Ven da péxina 3

Editorial Rajoy e o Brexit

RESULTADO GALICIA

ESCANOS

Que o terremoto do Brexit lle facilitou as portas da vic-
toria a Rajoy € tan probable como que tefilamos unha es-
querda que o electorado percibe como mais simbdlica ca
pragmatica, que se adapta peor 4 realidade que a dereita,
e que vive mdis da indignacién do que non debe ser, que
da angueira politica cotid, aburrida e necesaria.

E asi pasamos dunha situacién na que habia unha posi-
bilidade real de cambio politico “imperfecto” defendida
moi torpemente polo PSOE (tan torpemente que fai du-
bidar da sta real intencién), a un escenario de probable
continuidade do PP, quizais algo matizada. Efectivamente,
o feito de carecer de maioria absoluta non € un tema me-
nor. Malia que Ciudadanos, PNV e Coalicién Canaria poi-
dan apoiar o PP, 0 PSOE (ou Podemos) seran necesarios
para lexislar. En que se concreta-
r4 esa capacidade de condicionar
a accion de goberno do PP?

En Galicia repetironse as ten-
dencias pero mais agudizadas. A

PSOE caida das Mareas pode ser indi-

cativa da desmotivacién polas

desavinzas e desencontros entre

lideres. Posiblemente tamén tefia

que ver coa desilusién causada

por non poder ter un grupo par-

lamentario galego, tema impor-

5 tante que sO era prioritario para

os nacionalistas da confluencia.

Con todo, os votos perdidos das

Mareas non volveron ao BNG,

que sabe que este non é o seu

momento, e que terd que convencer ao electorado nas ga-

legas de outono que € algo mdis ca unha meritoria forza

de resistencia, cun nobre pasado que provoca simpatia.

Futuro, apertura, capacidade de contaxio. Non sabemos

que voz terd Galicia na nova lexistatura e botaremos de

menos a presenza daquel BNG que queria ser voz da te-
rra.

Igual hai unha segunda oportunidade para o cambio na
gobernacién do Estado. Sera dificil: pero que precisamen-
te os partidos que ideoloxicamente se sitian na esquerda
fosen os que madis trabas puxeron na negociaciéon do pa-
sado goberno, pode ser que tamén tefia que ver con este
resultado. E deberia facerlles reflexionar sobre o feito de
que os cidaddns, e mdis ainda en época de interminable
crise, non queren épica nin lirica, senén boa politica.



%
© peto comun

Teresa Souto Loira

Soben as temperaturas, e as pequenas e pe-
quenos xa remataron o curso escolar. Agora
toca que as nais e pais que traballan féra do
fogar fagan encaixe de bolillos para deixa-
los unhas horas nun campamento urbano,
ou na ludoteca, ou coa avoa, ou co tio que
xa esté de vacaciéns... A conciliacién segue
sendo unha materia pendente.

E despois das frustraciéns, respectando to-
das as opiniéns, claro estd, destas segundas
elecciéns, pois non nos toca outra que se-
guir adiante, motivarse e renacer, e seguir
loitando e defendendo o que cremos. Acabo
de chegar dunha formacién na que falaba-
mos de como motivar a xuventude para a
participacién social, o emprendemento, o
asociacionismo... Penso... como motivar a
mocidade para que escape do individualis-
mo, da burbulla na que nos encapsulamos
a diario, o noso traballo, a nosa familia-casa, o noso coche, a nosa
serie, libro, etc A mocidade, encapsulada no seu Facebook, os seus
amig@s, os seus estudos, o seu, o meu... Non pensamos no noso, non
pensamos nada en comdn. E se non pensamos en comdn, non nos ve-
mos como axentes de cambios, como participantes, como persoas aso-
ciadas, como persoas referentes, como empoderadas, e non amimamos
os mdis pequenos e pequenas do noso pais a que sofien con cambiar
e mudar o que non lles gusta, e a loitar xuntos por ese desexo. Outra
materia pendente, a motivacién.




Internacional

Colombia, un paso importante cara &
paz, pero que non pode ser o Unico

Victorino Pérez Prieto

Poniome a escribir estas verbas
nunha noite pouco leda para os
que estamos fartos do saqueo

do PP as clases traballadoras de
Galiza e Esparia, do seu ataque
continuado aos dereitos dos mdis
febles para favorecer os ricos e
poderosos, nunha perversa aplica-
cion do “principio Mateo” (a quen
ten moito dardselle mdis, e a quen
ten pouco o pouco que ten hdselle
quitar para darllo a quen xa ten
moito). Poriome digo, despois

de ollar as caras tristeiras dunha
ilusion frustrada: cremos que
podiamos cambiar as cousas co
apoio da xente, cambiar a politica
noxenta deste pais... pero, parece
que non é ainda o tempo.

Entre a esperanza e a desconfianza

Estas caras tristeiras contrastaban
coas ledas e ilusionadas que vira dous
dias antes, na mafia do xoves 23 de
xufio —en Colombia-, antes de coller o
avioén para A Corufla. Eran as da xen-
te que levaba moitos anos agardando
—entre a esperanza e a desconfianza-

Mentres a maioria de colombianos
con televisiéon ollaban en directo
ese momento historico, un grupo de
privilexiados ateigaba o salon de ne-
gociacions da Habana, agardando a
esperada sinatura de paz definitiva
entre o presidente Juan Manuel San-
tos e o lider das FARC, Rodrigo Lon-
dofio (alias Timochenko), co apoio

O futuro non se vai facer sé coa
educacién, cémpre unha xustiza

verdadeira.

a sinatura de paz entre o goberno do
pais, co seu exército, e a forza gue-
rrilleira mdis importante, as FARC-
EPL (Forzas Armadas Revoluciona-
rias de Colombia e Exercito Popular
de Liberacién); coa presenza, tamén,
na mesa de negociacion, das vitimas
dun conflito que durou mais de cin-
cuenta anos e levou por diante mdis
de 300.000 vidas (incluidos os madis
de 50.000 desaparecidos), milléns de
desprazados das suas terras, etc. Fala-
se de oito milléns de vitimas. En Bo-
gotd atopamolas a diario, e cando se
vai ao rural, sobre todo a algunhas zo-
nas, en cada casa hai algtin asasinado.

importante da comunidade interna-
cional: o secretario xeral de Nacions
Unidas, Ban Ki-Moon (que resaltou
o compromiso da ONU para que este
proceso de negociacién de paz sexa
efectivo), seis presidentes latinoa-
mericanos (entre eles o presidente
de Cuba, Raul Castro, anfitrién), e
representantes de EUA e algtins es-
tados europeos.

Puntos importantes do acordo

A sinatura representaba o cese ao
fogo bilateral e definitivo, o abando-
no das armas por parte das FARC,
as garantias de seguridade para estes
e a loita contra organizaciéns crimi-
nais do narcotrafico, a delincuencia



e —sobre todo- as bandas “sucesoras
do paramilitarismo e as sdas redes
de apoio’ co obxectivo de asegurar
a plena oportunidade para a parti-
cipacion politica dos ex guerrilleiros
na sda reintegracion a sociedade ci-
vil, e un referendo popular destes
acordos, ainda pendente de data. E
moi importante que se tefia incluido
este aspecto nos acordos, co que o
presidente Santos se enfronta ao seu
predecesor o presidente Uribe, que
fortaleceu estas temibles forzas para-
militares que actuaban coa complici-
dade do exército, e foron os autores
dos peores masacres.

O grande ausente

Unha das cousas tristes no acordo ¢
que non entrara nel o ELN (O Exér-
cito de Liberacion Nacional, que ain-
da existe cincuenta anos despois de
que Camilo Torres se integrara nel,
ao se facer imposible o seu proxec-
to politico por cambiar unha politica
inxusta, a ditadura de dous partidos
burgueses contra calquera outra al-
ternativa de poder), precisamente por
estar convencido de que os paramili-
tares non ian deixar as armas e non fa
quedar quen defendese deles os cam-
pesifios e, sobre todo, os seus lideres;
con todo, xa estdn en negociacions
co goberno, 4 expectativa do que vai
resultar dos acordos da Habana. Por
outra banda, en Bogotd van xa, neste
medio ano, preto de vinte estudantes

universitarios asasinados por estes
sicarios de terratenentes que buscan
asentarse no campo. Matanos por
opoflerse aos seus proxectos, forma-
ren parte de grupos criticos, lideraren
manifestacions, etc. Xente pacifica,
non armada, pero critica.

Precisase xustiza social, reparto da
riqueza

“As balas escribiron o noso pasado,
a educacion escribird o noso futuro”
dixolle o presidente Santos a Timo-
chenko. Oxald; pero este futuro non
se vai facer s6 coa educacion, senon,
mais ainda, co exercicio dunha xusti-
za verdadeira, e a busca de meirande
equidade no reparto da riqueza dun

de acadarse. Asi o tefio comprobado
non sé nos barrios pobres de Bogo-
ta (Ciudad Bolivar, Soacha, Bosa...),
senon, e mais ainda, no mundo rural,
esquecido e abandonado do goberno,
e a onde sO van as multinacionais cos
seus proxectos mineiros e de mono-
cultivos, que arrasan cos cultivos dos
labregos, secan as suas fontes e con-
taminan os seus rios, sumindoos na
miseria e na fame.

Violencia no relixioso e esforzo ecu-
ménico

E unha moi boa nova que calen as ar-
mas en Colombia, despois do confli-
to mais longo de América Latina, co
convencemento de que a paz e a xus-

A poboacién estd marcada pola
violencia interiorizada desde séculos.

pais rico cheo de xente pobre. Un
pais no que unha pequena minoria
acapara a meirande parte da riqueza;
pois esa € sempre a principal raiz da
violencia, unha raiz que resulta cla-
morosa en Colombia

Ban Ki-Moon asegurou que este pac-
to “fortalecerd o camifio” cara 4 paz
definitiva en Colombia. Verba inteli-
xente esta de “fortalecera’] que non
“garantird” a paz; pois no pode haber
paz sen xustiza. E en Colombia unha
minima xustiza social estd moi lonxe

tiza non se logran con violencia; pero
non abonda. Ademais da necesaria
xustiza e o recofiecemento dos derei-
tos dos mdis pobres, que acabamos de
apuntar, compre unha pacificacién da
xente. O colombiano/a estd marcado
pola violencia desde séculos; unha
violencia metida no fondo do seu ser,
que non lle deixa vivir con confian-
za. Unha violencia manifesta tamén
no eido relixioso por ducias de anos
e ainda séculos, e que resulta impres-
cindible superar nun didlogo ecumé-
nico e interrelixioso, imprescindible
nun pais ainda maioritariamente ca-
télico no que se foron multiplicando
nos ultimos cincuenta anos as igrexas
protestantes, e se foron implantando
tamén outras relixiéns non cristias,
desde o islam ds relixions orientais.
Un esforzo real que se estd a facer,
como comprobei neste tempo en Co-
lombia, con repetidas mesas ecumé-
nicas e interrelixiosas pola paz.

O gran reto é agora o post conflito,
pois € menos doado facer unha ver-
dadeira paz que facer a guerra.



O xilgaro liberado

Xilgaro fermoso e cantareiro. Tefio paixén por el. Cando fai
tempo axeitado sdcoo para a solaina. Agradécemo cantando sen
parar. As veces ven visitalo algin compaifieiro. Péfiense 4 porfia para ver
quen aguanta mais tempo seguido cantando sen respirar. O
meu resiste moito, pero observando nel penso que fai trampa
porque o mesmo canta para dentro como para féra. E dicir, igual
canta 6 aspirar como 6 respirar. E un pillaban.
Onte escoiteino falar longo e tendido co compaiieiro.
-iOla! Como estas!
-Eu ben. E ti... como € que ves cos pés mollados?
-Laveinos no rio. Dinme unha ducha de moito piston.
-E...que € o rio?
- Nunca viches un rio?
-Non. Sempre estiven aqui metido na gaiola.

-Non sabes o que € voar ceibe?
-Non. Cando me quero estirar, figoo saltando para riba e para abaixo.

‘//'/ & h«\'\\,

- Que pobrifio es!
- Por que? Tefio comida de sobra, e 0 meu amo divirtese moito comigo.
it :
i 5

-Tes razon. Divirtese el. E ti?
-Eu... Pois tamén. Non cofiezo outra cousa. Fun feito e educado para isto. ooz,
"““"M o - ‘

-Educado para que? Para divertires ao amo? Maldita sexa! g_m, Iy
-Pero... Por que te enfadas? Eu si que deberia ter pena de ti. Tes que buscar todos os dias a e
comida tanto que chova como que neve ou faga sol, non tes casa onde durmir, estds exposto a

que te pille algtin bexato... Andas sempre como un mendigo
-A min si que me das pena, moita penifia, meu amigo. Non sabes o que € vivir. Mira que che diga: prefiro durar
menos (sempre sera o meu durar) e non ter a quen servir, andar ceibe, loitar contra o vento, esconderme do
bexato, facer o niflo onde me pete... a ter que cantar cando ao amo lle guste ou obrigado a lamberlle os pés.

-Eu os pés non llos lambo. Soamente os labios.

-Como? Que lle lambes os labios! Que € iso?
-Pois si. As veces, cando estd aburrido, c6lleme na man, sdcame da gaiola, pon o meu pico nos seus labios, bota

coa lingua un chisquifio de cuspe e eu lambollo. Délle moito gusto porque di que lle fago as céxegas ao paso

que lle chupo o cuspe.
-Cala! Cala! Que penifia me das, amiguifio! Nunca tal escoitei. Non pensei que a escravitude chegara a
tanto. Ata o punto de ver como normal o que € unha triste desgraza. Compadézote! Agora comprendo
que efectivamente fuches criado e educado para dar gusto a outro. Ti non es ti. Ti es 0 que 0 amo

quer. Case estou por pensar que, se te deixaran ceibe, volverias para a gaiola. Non saberias
vivir libre.
Canto me deu que repensar esta historia do xilgaro. Historia

longa que se repite e repite.

O repenso

Ramoén Diaz Rafia




Oplnl(’)n Igrexa e IRPF. As contas claras?

José Antonio Martinez

X Tantos. Porque detras de cada X hai
unha historia foi a campafia con que
a Conferencia Episcopal Espafiola
tentou animar a cidadania a contri-
buir ao seu financiamento a través do
IRPF. Na busca de aumentar os case
8 millons de contribuintes que mar-
caron a cruz o ano pasado, a campaiia
publicitaria insistiu por segundo ano
na posibilidade de marcar nas decla-
racions os dous x, a da Igrexa e a de
fins sociais.

A CEE comezou a facer un peque-
no esforzo na transparencia das stas
contas, tanto para o seu financiamen-
to coma no destino do difieiro, mais
ainda fica moito por saber. Quen
observe a publicidade observard que
se mantén a vaga confusién sobre
o difieiro destinado a Cdritas, que

Detrds de cada X hai unha historia pero
tamén hai unha incégnita por resolver

goza dun gran respecto social, mes-
mo dos non cristidns. Non se aclara
que moitos dos seus proxectos son fi-
nanciados a través da casifia doutros
fins, non da Igrexa, ao que concorre
coma moitas ONG. Non se nos ex-
plica que fronte aos dous milléns de
subvencién directa que a Conferen-
cia Episcopal destina a Cdritas, mais
de dez foron para manter a COPE,
como informou o conservador portal
de internet Infovaticana, “ocultos” no

apartado de ‘“actividades pastorais
nacionais” E que dicir de 13TV, que
no 2014 perdeu a cantidade de 12 mi-
1ll6ns de euros.

Detras de cada X hai unha historia,
mais como nas mateméticas do co-
lexio, detras de cada X hai tamén
unha incégnita a resolver, unha per-
soa adulta & que non se lle mira s6
o peto, sendén que tamén conta para
opinar sobre os recursos da sda co-
munidade e contribuir a decisién so-
bre o seu destino. Non son as cristids
comprometidas, as que se negan a
marcar o X da Igrexa, quen dificultan
o sostemento da institucion.

En plena campaiia do IRPF 2016 o
presidente da Comunidade Valen-
ciana puxo en cofiecemento da ci-
dadania e da xustiza os gastos do V
Encontro Mundial das Familias: 22
milléns de euros. Sabendo agora o
que sabemos do goberno do PP de
Valencia, detrds de cada euro tamén
hai unha historia... de corrupcion.
Mais temos un millén e medio de ra-
zOns para reclamar un cambio radical
na xestion dos difieiros da Igrexa, que
é o prezo que custou o altar para a
misa central do papa Bieito XVI;
que naquel momento ningin dos res-
ponsables da Igrexa espafiola consi-
derase un sacrilexio ese gasto, e que
agora que se cofiece non se asumise
ningunha responsabilidade, fala por
si propio da xerarquia da Igrexa, en
Espaiia e en Roma. Si, detrds de cada
X hai unha historia.

XXXIX Romaxe

Monte Seixo,
Crénica dun abandono

o lugar da Romaxe.

Calros Solla

Territorio fronteirizo. Responsabili-
dade repartida

Cofiecen polo mitdo a mifia devota
inclinacién por esta montafa. Levo
dende os dez anos galgando as stas
lombas e ainda hoxe, trinta anos des-
pois, este excepcional lugar segue
agasallando a mifia curiosidade con
novas revelacions.

Poden atinxir tamén a mifia doente
frustracién, a mifia sensacion de im-
potencia, cando, durante o progceso
de recollida e estudo do seu xene-
roso acervo, deron comezo as obras
de construcién do parque edlico, ald
polos anos 1999-2000. Transcorridos
dezaseis anos, s os que dun xeito
ou doutro tiraron e tiran proveito da
instalaciéon industrial —pirrico bene-
ficio— defenden a permanencia das
tarabelas no alto do monte, ampa-
randose no mutismo fronte 4 desfeita
patrimonial ali consumada.

Segundo o artigo 25 da Lei 8/1995 do
Patrimonio Cultural da Galiza: “Os
propietarios, posuidores e demais ti-
tulares de dereitos reais sobre bens
integrantes do patrimonio cultural da
Galiza estan obrigados a conservalos,
coidalos e protexelos debidamente

para asegurar a sta integridade e evi-
tar a sda perda, destrucion ou.dete-
rioro” e tamén “Os poderes publicos
garantirdn a proteccion, eonservacion
e enriquecemento do patrimonio cul-
tural da Galiza”

Como expuxen en Reivindicacion da
Montaiia Mdxica (2007), a. conside-
raciéon de territorio fronteirizo que,
dende ben antigo, se lle_outorga ao
monte do Seixo fai que'a responsabi-
lidade do acontecido (xa por ignoran-
cia, xa por desleixo) deba ser repar-
tida e compartida proporcionalmente

E escusado afirmar que o patrimonio
arqueoldxico na sua totalidade

é merecente de proteccion,
conservacion e difusion, mais, en
Terra de Montes, o conxunto que
require dunha atencién urxente

e reparadora € o constituido polo
monte do Seixo..Listeterritorio
integrado na Rede Natura e
rebautizado polo autor do artigo
como “A Montaiia Mdaxica? e
acolleranos a comezos de setembro
na XXXIX Romaxe.

Vista xeral do Menfe Seixo

No cimo.de monte, a 1.015 m de al-
titude; ergueuse un dos 80 aeroxera-
dores (aprox.) que criban aquela por-
cion da serra do Cando. A operacién
de alicerzado e izado requiriu da re-
mocion dunha drea de 2.000 m? que
supuxo a alteracion, destrucién ou
soterramento do laxedo existente. A
uns 50 m cara ao noroeste localizase a
antiga caseta da Forestal e 4 sia beira
o petréglifo do Outeiro do Coto: Tres
cazoletas alifiadas de menor a-‘maior
que, orientadas cara a unha pia-natu-
ral, describen un arco de circunferen-
cia. A diade hoxe, desconecemos se

Estou afeito e predicar no deserio

entre os concellos que mantefien no
planalto os seus ‘deslindes:-Cerdedo,
Forcarei, A Lama e Cotobade.

Responsabilidade fepartida. Conce-
llo de Cerdedo

Polo que respecta 4 mardea Cerdedo-

Forcarei (caendo do lado forcareicen-
se), anotaremos o lamentédbel estado
de conservacion do gravado rupestre
do Outeiro do Coto.

na superficie afectada existian outros
gravados, ainda_que esta circunstan-
cia é mdis ca probabel.

A preeminencia do Outeiro do Coto
convérteo de seu nunha atalaia ex-
cepcional, polo que nos resulta in-
comprensibel como se permitiu a
construcion do miradoiro (lousado
de cemento'e varandas de madeira) a
menos'dun metro da citada.inscultu-
ra..O miradoiro, a todas luces super-



fluo, seica foi obsequio da empresa
concesionaria.

Maria Cacheda Pérez, no seu traba-
llo “A arqueoloxia no Plan Edlico da
Galiza: Estudos de impacto arqueo-
16xico” (CAPA, n° 20, 2004), no que
se inclde o caso do monte do Seixo,
afirma que, na elaboracién dos ditos
estudos, a “primeira fase de traballo
de gabinete™obriga a consultar “a bi-
bliografia existente.da zona, o Inven-
tario Arqueoldxico da. Administra-
cion...” e, asi mesmo, a “segunda fase
de traballo de campo, consiste nunha
prospeccion intensiva e sistematica
nunha banda de 200 m desde a zona

Veém as leis para
ofide’queren os
reié

afectada polo pfoxecto, para catalo-

gar os elementos patrimoniais nunha
cartografia de detalle (péx. 16)”

Como se explica daquela que nos di-
tos informes (realizados en xullo de
1997 e febreiro de 2000) os arquedlo-
gos non tomasen en consideracion o
gravado rupestre do Outeiro do Coto,
elemento catalogado a priori no in-
ventario de Patrimonio?

En territorio cerdedense obrouse a
destrucion da peneda’ denominada
Castro Pequeno por/mor da instala-
cién doutro aeroxerador. O. Castro
Pequeno canda o' Castro Grande
constitien o escenario do mito cofie-
cido pola “galifia_dos pitos de ouro”
que se integra no ricaz universo mito-
l6xico do monte do Seixo. As lendas
e os lugares que.as inspiran forman
un todo indisociabel. A desaparicién
do seu contexto.espacial eiva sen
arranxo posibel o aderezo lendario.

A escasos metros do outeiro esna-
quizade, a empresa concesionaria
chantou un cartaz onde, nun hipdcri-
ta desaforo, ousa instruir o visitante:

“se ruega ser especialmente
cuidadosos con el medio
ambiente” Velaqui un in-
cuestionabel insulto 4 inte-
lixencia.

Responsabilidade repartida.
Concello de Forcarei

Polo que atinxe ao patrimonio
arqueoléxico que no monte do
Seixo compete ao concello de Forca-
rei, compre facer fincapé no estado
de abandono e indefension no que se
atopa a necropole tumularia de Chan
de Mamas.

Des que no ano 2005 acordei organi-
zar visitas guiadas polos oito roteiros
desefiados para a montafia, unhas
3.000 persoas, galegas e fordneas, to-
maron parte nas diversas actividades
programadas. E oportuno salientar as
mostras de indignacion e o sentimen-
to de vergofia allea provocados pola
contemplacién da desfeita. Como &
posibel que un cemiterio neolitico
fose o lugar escolleito para construir
o edificio da subestacion eléctrica e
mais un aparcadoiro? Como se puido
permitir a transformacién dun dos tu-
mulos (a Mdmoa Ghrande) nunha ro-
tonda? Por que se autorizou a ereccién
dun aeroxerador a menos de 20 m da

Petroglifo do Outeiro do Coto ao lado do miradoiro obsequio da empresa concesionaria

dita
mamoa?

A maiores, é responsabilidade de For-
carei que un dos viais do parque edli-
co asoballase uns 20 m do alifiamento
litico (cofiecido popularmente polas
Pedras Ghiadas) que dende a mdmoa
de Xestido conduce deica o Castro
Grande. Este elemento tampouco se
atopaba entre os inventariados no in-

forme de impacto arqueoldxico.

Amais, a Forcarei incumbe esencial-
mente o espolio que se leva cometen-
do coa cachotaria do muro do pastei-
ro do Seixo. A apertura de pistas, o
transito indiscriminado de vehiculos
e a ausencia de gardaria favorecen o

roubo reiterado destas pezas.

XXXIX Romaxe

Monte Seixo,
Crénica dun abandono

o lugar da Romaxe.

Calros Solla

Responsabilidade repartida. Conce-
llo da Lama

Polo que respecta ao concello da
Lama, a escasos 90 m do santuario
rupestre da Cruz do Seixo que, ainda
hoxe, os veciiios da Barcia do Seixo
lle atribien a condicién de chan sa-
grado, ergueuse outro aeroxerador. A
drea de remocién (soterramento da
instalacion de cables) non se limitou &
base do mesmo sendn que se estendeu
ostensibelmente lomba arriba. A cruz
(con certeza, medieval) figura entre
os elementos inventariados polo in-
forme de impacto arqueoldxico.

Por outra banda, a escasos 100 m da
célebre Portalén e a uns 25 m da co-
losal pedrafita do Marco do Vento,
fincouse outro acroxerador. Alén dos
prexuizos inflixidos sobre os bens de
natureza arqueoldxica, o afeamento
da paisaxe ¢ indiscutibel. Nin Porta-
1én nin o Marco do Vento constaban
nos informes de impacto arqueold-
xico (do Marco existia bibliografia).
Tamén, en territorio do concello da
Lama, o milladoiro nomeado Onde
Morreu o Home esvaece baixo a ma-
togueira.

Responsabilidade repartida. Conce-
llo de Cotobade

Finalmente, no que concerne ao con-
cello de Cotobade, alguén se debera
responsabilizar da destruciéon doutro
milladoiro, o Moredn das Pedras, que
se localizaba na redonda da Fonte da
Urce, e dos prexuizos causados tanto

POLO

b%TE_DO SEI?‘

ao marco da Santa Marifa, deslinde
das antigas xurisdicions de Montes,
Cotobade e Caldevergazo, coma 4&s
rodeiras do Campo Xuncal (antigo
camifio real). A reconstrucion da er-
mida da Santa Marifia, de orixe me-
dieval, levouse a cabo sen as precep-
tivas catas arqueoloxicas.

Conclio facendo mifias as reflexions
da profesora Cacheda: “O desenvol-
vemento excesivo e desorganizado
dos plans edlicos ¢ unha boa mostra
da pouca capacidade de xestion e
planificacién por parte dos gobernos
autonomos, demostrada a través da

aprobacion de diferentes plans es-

tratéxicos, ignorando a configuracién
da rede de espazos naturais ou o seu
uso como unha arma estratéxica mais
(pax.12)?Ou o que é o0 mesmo: “Van
as leis para onde queren os reis”

O deplorabel estado do patrimonio
arqueoléxico non € senén outro sinal
inequivoco da prostracion na que se
some 0 noso pobo, embuchado de
inmundicia televisiva, mangoneado
polos que fan da politica un chope e
apadumado pola suposta ausencia de
referentes éticos e alternativas rexe-
neradoras. Polo que a min respecta,
afeito estou a predicar no deserto.

Rajoyexit,
“finiquito diferido”

A CLAVE

Vai e fai outro tanto

A historia de hoxe comeza cunha pregunta
que un xurista lle fai a Xests sobre que
hai que facer para se salvar. E obvio que
o home cofiecia a resposta, pois era un
experto na Tord, pero o que buscaba era
desafiar publicamente o mestre sobre o
seu cofiecemento e fidelidade & Lei. Xesis
devélvelle a pregunta coa mestria dun “bo
galego” facendo que el mesmo responda.
Este o fai con pulcritude recollendo dous
mandamentos que na Tord aparecen
separados  (Lv 19,9-18; Dt 6, 4-9) pero
que el sabiamente vincula: a actitude cara
a Deus e cara aos demais. O fracaso na
provocacién fai que xurista lance un novo
desafio: quen é o meu préximo?

O Mestre preséntalle entén unha pardbola,
na que con aparente “inocencia” evidencia
a hipocrisia que moitas veces estd detrés de
certas actitudes relixiosas. Os diferentes
personaxes que aparecen no conto van
tecendo unha proposta provocadora da
que o letrado non vai poder escapar.

O texto de Lv 19,9-18 explicita claramente
como se ten que actuar cos demais (o
préximo); este é o mapa relixioso que o
escriba ten na sta mente, pero o mestre vai
desafiar ese marco de comprensién. Agora
o préximo é quen é capaz de ter coraxe e
gratuidade para actuar con misericordia
co necesitado. Unha misericordia que
rompe coas fronteiras relixiosas, sociais e
culturais para atoparse co ser humano que
precisa axuda. A maior provocacién estd
en que o modelo de comportamento é un
samaritano (herexe e impuro) e non aqueles
que estaban chamados a exemplaridade (o
clero).

Carme Soto

O ECO

A PALABRA

DOMINGO 10 DE XULLO. XV DO TEMPO
ORDINARIO

A PALABRA. Lc 10, 25-37

Naquel tempo, cando se ia cumprir o tempo de que
levantasen a Xesus deste mundo, decidiu en firme ir a
Xerusalén. Mandou mensaxeiros por diante. Entrando
estes nunha aldea de samaritanos, para lle prepararen
pousada, non o recibiron, porque lle cofieceron que ian
cara a Xerusalén. Ao veren isto, os discipulos Santiago e
Xodn dixeron: «Sefior, queres que digamos que baixe do
ceo un raio que os parta2» Mais el volveuse e rifoulles.
E foron para outra aldea. Polo camifio, dixolle un:
«Seguireite, vaias onde vaias.» Respondeulle Xesus: «As
raposas fefien tobeiras, e os paxaros fefien nifios; mais
o Fillo do Home non ten onde pousar a cabeza.» Dixolle
a outro: «Sigueme.» Mais el contestoulle: «Déixame ir
primeiro enferrar a meu pai.» Respondeulle: «Deixa
que os mortos enferren os seus mortos: ti vai anunciar o
Reino de Deus.» Outro dixolle tamén: «Sefior, seguireite,
mais deixa que primeiro me despida da mifia familia.»
Contestoulle: «Quen despois de pér a man no arado,
mira para atrds, non é apto para o Reino de Deus.»

Lia hai uns instantes sobre a Gay Pride, a festa da xente que
ama e sintese orgullosa se facelo. Cando entenderemos que
esa xente é a que salva a humanidade hoxe, o reduto de santos
e santas que aman e axudan co seu amor magoado a que os
polos non se desfagan tan axifia, se cadra. Quen sabe2 O
mesmo é ese amor o que mantén a Terra dando voltas, ainda.

Tanto nos ten a quen, como, cantas veces e en que posturas
amades, por favor non paredes.

Porque so o amor visible, o que ergue o caido, cura, sanda
feridas, coida e gasta todos os recursos habidos é certo. O
amor fero que se xoga o tipo.

O amor que non se ve, que non se toca, o da xente ben que
sempre fen razén e sabe o que compre facer, chegar puntual,
cumprir coas obrigas laborais e legais, pagar impostos. O de
quen xulga e decide a quen deben amar os demais ese amor
5|mp|emente, € mentira, mentres non demostren o contrario.

Se non amas, cala porque so desde o amor podes dicir
verdades e acompafiar salvaciéns e curaciéns. Se non amas
estds morto.

Cantas veces lle dariamos voltas a iso de amar con todo, co
ser, co corazén, co pensar todo... como serd? Adivifio ben
que so o saberei cando sexa, verase e tocarase o meu amor.
Non haberé que imaxinalo.

Cando, Amor, ocupes todo o meu ser, cando, Amor que son,
sexas o meu amo, os demais saberano; daquela abondaré
saber que estds ai, cumprindo a ta promesa, e vivirei, e serei
libre ao fin. E darame igual que se metan cos meus amores os
mortos. Prométocho.

Christina



Falando da lingua Ondeando palabras

Lidia e Valentina

Como transcorre o veran? Que estd a
tocar? Monte? Mar? Urbe? No mar
quedamos da dltima volta e coa fala
do mar imos continuar hoxe, ainda
que andamos algo desgustadas Si...
Isto é coma quen tira pedras 6 mar,
ou coma quen ata moscas polo rabo,
coma quen malla en ferro frio, coma
quen oe chover Nos estamos aqui a
predicar, pero évos coma aquel conto
de “predica meu fraile, que por una
orella me entra e por outra me *sai-
le” Polas areas galegas das praias do
noso benquerido Atldntico e mais
do Cantdbrico, a lingua galega non
pousa Serd que os de aqui non van

Para comer de
vello galifa,
hai que comer
de novo
sardifa

4 praia? E seran todos de féra? Pare-
cer, parece...

Asi e todo, moito galego se leva fala-
do, e que rica € a fraseoloxia do mar,
asi que non imos afogar en pouca
auga... A nods parécenos que anda-
mos por bon mar, pasenifio, pero
seguro. As veces semella que estas
cuestions do noso idioma fan auga
por todas as xuntas Faremos de tri-
pas corazon e non desesperaremos

Gaivotas en terra, marifieiros 4 mer-
da; gaivotas no mar, marifieiros a
pescar Tédelo oido? A primeira
quere dicir que vai vir mal tempo; a
segunda, que o tempo vai ser bo. E

“grande € o demo e non hai quen o
queira”? Botade man deste dito can-
do vos ofrezan algo, pero escolledes
rexeitalo porque non vos fiades.

Gustounos ben aquilo de “lombrigar
o dia” para expresar que aparecen
as primeiras luces da alba. E menos
agradable se oimos que a alguén lle
meteron un merlo no medio do pei-
xe, porque quererd dicir que o estan
a enganar.

O polbo € ben recorrido... Poden di-
cir que alguén mudou de color coma
o polbo cando se deixa levar por cal-
quera. Ou mazan en alguén coma nun
polbo, cando recibe una boa malleira.
Agora ben, coma a sardifia... Porque
quen queira mal 4 vecifia, déalle no
abril sardina. E a sardifia no maio,
que a parta un raio. Xa vos decataria-
des de que polo san Xodn, a sardifia
molla o pan Quizais vos tefian dito
que coa “operacion biquini” quedas-
tes coma a sardifia polo rabo. Noés
marchamos, ata despois do verdn, se
nos queren!, xa non cabe mdis, que
van aqui metidas letrifias coma nunha
lata de sardifias...

Bo verédn!!! Facede pola nosa lin-
gualll

O Fachineiro dos eleccions

A torre da derrota

Titulamos con palindromo de Gonzalo Na-
vaza, porque este deberia ser o fachineiro
dos libros do veran, pero & vista do pais no
que vivimos, non se me ocorren moitos mais
titulos ca Asasinato no Consello Nacional,
unha novela negra coma as nosas perspec-
tivas de futuro. Porque nas eleccions demos
por bos os casos de corrupcion, premiamos
a lei mordaza, validamos a reforma laboral
e a precariedade, consentimos os recortes
en educacion, investigacion, sanidade ou
dependencia, lexitimamos a Lei Wert coas
sdas revalidas, vimos con bos ollos que os
defraudadores se acollesen a unha amnistia
fiscal, concordamos co IVE cultural e a po-

Diego Ameixeiras
Asasinato no
Consello _Nacioml

FLETN

litica lingiiistica, parécenos sensato que o
ministro do interior utilice os mecanismos
do estado para espiar e atacar aos rivais
politicos, permitimos que se continde coa
politica de refuxiados posta e préctica ata o
momento, ou facemos a vista obesa ante os
que aparecen en papeis de paraisos fiscais.
E, ademais, ao pobo galego, non lle intere-
sa ser galego, tanto lle ten ter voz coma fi-
car mudo, non s6 dicimos que chove cando
mexan por nds, senén que queremos que
mexen mais. Cautivo e derrotado o voto
progresista, os populares alcanzaron os ul-
timos obxectivos electorais. Como dixo Fei-
joo, mision cumprida.

A.Q.



